
Тошкент шаҳри
Ўзбекистон таълим, фан ва маданият ходимлари касаба уюшмаси Ёшлар кенгашининг 2014 йилдаги фаолияти якунлари ва 2015 йилдаги устувор йўналишлари тўғрисида 

Республикасмизда амалга оширилаётган ислоҳотларда касаба уюшмалари ёшларининг фаол иштирокини таъминлаш, юксак маънавиятли, мустақил ва эркин фикрлайдиган, замонавий илм-фан ютуқларини пухта ўзлаштирган ҳар томонлама соғлом ва баркамол авлодни вояга етказишга қаратилган ёшларга оид давлат сиёсатини изчил амалга оширилишида иштирок этиш ҳамда ёшларнинг ижтимоий-иқтисодий манфаатларини ҳимоя қилиш борасида Ўзбекистон таълим, фан ва маданият ходимлари касаба уюшмаси Республика кенгаши томонидан 2014 йилда бир қатор ишлар амалга оширилди.

Шунингдек, Ёшларга оид Давлат сиёсатини амалга оширилишида касаба уюшмаларининг муҳим ўрнини белгилаш мақсадида Ўзбекистон Республикаси Вазирлар Маҳкамаси, Ўзбекистон касаба уюшмалари Федерацияси Кенгаши ҳамда Ўзбекистон Савдо-саноат палатаси ўртасида ижтимоий-иқтисодий масалаларга оид 2014-2016 йиллар учун Бош келишув ва Тармоқ келишувлар ҳамда корхоналарда имзоланаётган жамоа шартномаларига “Ёшлар учун қўшимча кафолатлар” бўлими киритилди.

Жамоа шартномалари ва келишувларида ёшларга имтиёзлар бериш, улар учун маънавий ва моддий қўллаб-қувватлаш чораларини қўллаш масалаларини назарда тутиш, касб-ҳунар коллежлари битирувчиларининг ишга жойлаштирилишини ва иш жойларида қўнимлилигини алоҳида назоратга олиш, ёш ходимларга фоизсиз ссудалар бериш, талабалар учун корхоналар томонидан контракт пулларини қоплаш, ёшларни корхонада етарли тажриба ва обрўга эга бўлган ходимларга бириктириш, шу билан бир қаторда, Халқаро Меҳнат Ташкилотининг Конвенцияларига риоя этилишини таъминлаш каби бандлар акс эттирилган.

Тавсия этилган имтиёзлар орқали ишга қабул қилинган битирувчилар билан меҳнат шартномалари тузилмоқда, касб-ҳунар коллежларида таҳсил олаётган кам таъминланган битирувчиларга касаба уюшмалари маблағлари хисобидан бир марталик моддий ёрдам берилмоқда, ёшлар касаба уюшма аъзолигига қабул қилиниб, аъзолик билетлари билан таъминланишига эришилмоқда.

Ўзбекистон таълим, фан ва маданият ходимлари касаба уюшмаси Республика кенгаши, Ўзбекистон таълим, фан ва маданият ходимлари касаба уюшмаси Ёшлар кенгаши томонидан Ўзбекистон Республикаси Олий ва ўрта махсус таълим, Ўзбекистон Республикаси Халқ таълими, Ўзбекистон Республикаси Маданият ва спорт ишлари вазирликлари ва Ўрта махсус касб-хунар таълими маркази билан қабул қилинган қўшма тадбирлар режаларини бажарилишида фаол иштирок этиб келинмоқда.

Ўрта махсус, касб-ҳунар таълими маркази билан ҳамкорликда 2013-2014 ўқув йили битирувчиларини корхона, ташкилот ва муассасаларга ишга жойлашганлиги ҳамда ўз иш жойларида қўнимлилигини таъминланиши мониторинг қилинди.

Касаба уюшмалари томонидан янги ишга қабул қилинаётган ёшлар учун меҳнат дафтарчаларининг очилиши, уларни меҳнат муҳофазаси бўйича йўриқдан ўтказилиши таъминланмоқда. Ўрта махсус, касб-ҳунар таълими бошқармалари билан ҳамкорликда Республика кенгаши томонидан ҳар чоракда 10 та корхона, ташкилотларда битирувчиларнинг иш билан таъминланганлиги ҳаққонийлиги ўрганилмоқда, натижалари таҳлил қилиниб, тегишли таклифлар ишлаб чиқилмоқда.

2014 йил давмида касб-ҳунар коллежлари битирувчиларига амалиёт ўташ даврида ва коллежни битириб ишга жойлашганда энг кам иш ҳақининг 50 фоизигача миқдорда бошланғич касаба уюшма ташкилотлари маблағидан моддий ёрдам кўрсатилган.

Имтиёзли кредит олиб, ўз тадбиркорлик фаолиятини бошлаган коллеж битирувчиларининг рўйхати шакллантирилиб, касаба уюшмалари туман, шаҳар кенгашларига етказилган ва уларнинг ижтимоий ҳимоясини таъминлаш мақсадида ўзлари тамомлаган коллежлардаги касаба уюшмаларига якка тартибда аъзо қилиш ишлари олиб борилди.

Шунингдек, ёшларнинг ҳар томонлама етук мутахассис бўлиб камол топишига бўлган интилишларини қўллаб-қувватлаш мақсадида 2014 йил “Йилнинг энг фаол ёш мутахассиси” танлови ўтказилди ҳамда танлов якуни бўйича ғолибликни қўлга киритган ёшларни 8-10 сентябрь кунлари “Ёш мутахассислар” II республика Форумида иштироки таъминланди.

Форумда тармоқ тизимида меҳнат қилиб мамлакатимиз иқтисодиётининг ривожланишига ва ёшларга таълим-тарбия беришда ўз хиссасини қўшаётган, ўз инновацион ғоя ва ишланмаларини илгари суриб келаётган ҳамда “Йилнинг энг фаол ёш олими”, “Йилнинг энг фаол ёш ўқитувчиси”, “Йилнинг энг фаол ёш тарбиячиси” танловининг Республика босқичида ғолибликни қўлга киритган 9 нафар энг фаол ва ташаббускор ёшлар иштирок этди. 
Иқтисодиётни юксалтиришга ва ёшларга таълим-тарбия беришда ҳисса қўшган лойиҳалар муаллифлари бўлган ёш мутахассислардан 2 нафарига ўз лойиҳаларини ҳаётга татбиқ этишларини қўллаб-қувватлаш мақсадида Касаба уюшмалари Федерациясининг махсус Грантлари топширилди, 1 нафар Касаба уюшмалари Федерацияси Кенгаши томонидан хорижда малака ошириш учун йўлланма топширилди.

Шунингдек, Ўзбекистон таълим, фан ва маданият ходимлари касба уюшмаси Ёшлар кенгаши фаоллари томонидан Қорақалпоғистон Республикаси, вилоятлар ва Тошкент шаҳридаги “Мурувват” ҳамда “Меҳрибонлик” уйларида “Мурувват ҳамда Меҳрибонлик уйлари – касаба уюшмалари эътиборида” тадбири, “Ёшлик” талабалар шаҳарчасида “Ёшлар манфаати – касаба уюшмалари ҳимоясида”, Навоий вилоятида “Ёшлар ва меҳнат муносабатлари” мавзуларида бўлиб ўтган давра суҳбатларида фаол иштирок этилди.

2014 йил июнь, июль ва август ойларида танлов асосида 14 та ҳудуддаги талаба (ўқувчи)лар турар жойларида яшовчи талаба ва ўқувчилар учун яратилган шароитлар ўрганилди.

Тармоқ Ёшлар кенгаши томонидан 40 дан ортиқ туман, шаҳар кенгашлари, 100 дан зиёд бошланғич ташкилотларнинг касаба уюшмалари фаолиятининг барча йўналишлари бўйича олиб бораётган ишлари ўрганилди ҳамда уларга амалий ёрдам кўрсатилди.

Ёшлар кенгашлари фаолияти ўрганилганда бир қатор камчиликларга ҳам йўл қўйилганлиги аниқланган.

Жумладан, ёшларнинг ҳуқуқий, ижтимоий-иқтисодий манфаатларини ҳимоя қилиш, уларни қўллаб-қувватлаш, меҳнат қонунчилиги ва меҳнат муносабатлари, халқаро меҳнат стандартлари, Ўзбекистон томонидан ратификация қилинган халқаро конвенциялар қоидалари, касаба уюшмалари ва унинг афзалликлари тўғрисидаги билимларини ошириш бўйича етарлича ишлар олиб борилмаган.

Ёшлар кенгашларининг ўқувчи ёшлар билан ишлаш самарадорлиги, талаба (ўқувчи)лар турар жойлари аҳволини мунтазам ўрганиб бориш аниқанган хато ва камчиликларни бартараф этиш бўйича таълим муассасалари раҳбарларига тақдимномалар киритиш масаласига етарли эътибор қаратилмаган. 
Барча Талабалар турар жойларида ҳам талаба-ўқувчилар учун қулай, хавфсиз шарт-шароитлар яратилган деб хисоблаб бўлмайди.
Туман, шаҳар кенгашлари бошланғич ташкилотлардаги ёшлар масалалари билан қизиқмаслиги, жойларда ёш касаба уюшмалари аъзолари билан учрашувлар ўтказилмаслиги ҳамда уларнинг манфаатларини таъминлаш борасида тезкор чора-тадбирлар белгилаб амалга оширмаслигидадир.

Юқоридагилардан келиб чиқиб, Ўзбекистон таълим, фан ва маданият ходимлари касаба уюшмаси Ёшлар кенгаши қарор қилади:

1. “Ўзбекистон таълим, фан ва маданият ходимлари касаба уюшмаси Ёшлар кенгаши томонидан 2014 йилда амалга оширилган ишлар тўғрисидаги ахборот” маълумот учун қабул қилинсин (илова қилинади).

2. Ўзбекистон таълим, фан ва маданият ходимлари касаба уюшмаси Ёшлар кенгашининг 2014 йилги фаолияти етарли эмаслиги кўрсатиб ўтилсин. 
3. Ўзбекистон таълим, фан ва маданият ходимлари касаба уюшмаси Ёшлар кенгашининг 2015 йилдаги устувор йўналишларидан келиб чиққан ҳолда, қуйидагилар Ёшлар кенгаши фаолиятининг 2015 йилдаги устувор йўналишлари этиб белгилансин:

ёшларнинг ҳуқуқ ва манфаатларини муносиб ҳимоя қилиш ва қўллаб-қувватлаш, уларнинг меҳнат муносабатларига оид қонун ҳужжатлари, халқаро меҳнат стандартлари, Ўзбекистон томонидан ратификация қилинган халқаро конвенциялар қоидалари, касаба уюшмалари ва унинг афзалликлари тўғрисидаги билимларини ошириш;

тайёрланаётган қонунлар, Ҳукумат қарорлари, жамоа келишуви ва шартномалари лойиҳаларининг ёшлар ҳуқуқларига оид масалалар бўйича жамоат экспертизасидан ўтказишда фаол иштирок этиш;

касаба уюшмалари тизимига ёш, билимли, изланувчан, фидойи кадрларни жалб этиш, бу борада касаба уюшмалари ташкилотларига кўмаклашиш, касаба уюшмаларининг ёш кадрлари захирасини шакллантириш, уларнинг касбий ўсишини таъминлаш, касбий кўникмаларини ошириб бориш;

ёшларга оид бандлик дастурларини амалга оширилиши устидан таъсирчан жамоатчилик назоратини кучайтириш, касб-ҳунар коллежлари, олий таълим муассасалари битирувчиларининг бандлигини таъминлашга кўмаклашиш, уларни моддий ва маънавий қўллаб-қувватлаш;

ишга жойлашган ёшларга корхоналарда зарур шарт-шароитларни яратиш ва меҳнат хавфсизлиги таъминланишига эришиш;

мутасадди идора ва ташкилотлар билан ҳамкорликда бўш иш ўринлари тўғрисидаги маълумотлар банкини яратиш ҳамда ушбу маълумотларнинг оммавийлигини таъминлаш;

жамоа келишувлари ва шартномаларига ёшларга оид турли имтиёзлар киритиш бўйича таклифлар тайёрлаш, уларни мазкур ҳужжатларга киритиш орқали ёшларнинг ижтимоий ҳимоясини таъминлаш;

ёшлар ўртасида кичик бизнес ва хусусий тадбиркорликни кенг тарғиб этишга қаратилган лойиҳа ва акциялар ташкил этиш, уларнинг бу борадаги ташаббусларини қўллаб-қувватлаш;

“Кексаларни эъзозлаш йили” Давлат, Федерация Кенгаши ва Республика кенгаши дастурларининг ҳаётга татбиқ этилишида фаол иштирок этиш;

ёшлар ўртасида турли маданий-маърифий, спорт-соғломлаштириш тадбирлари, кўрик-танловлар, илмий-амалий анжуманлар, форумлар ўтказиш ва иқтидорли ёшларни рағбатлантириш;

Ёшлар кенгашлари фаолиятини оммавий ахборот воситалари орқали кенг тарғиб этиш, бу борада оммавий ахборот воситалари билан ҳамкорликни йўлга қўйиш.

3. Тармоқ касаба уюшмалари туман, шаҳар ва бирлашган касаба уюшма ташкилотлари Ёшлар кенгашларига:

10 кун муддатда 2014 йилда амалга оширилган ишларни танқидий жиҳатдан таҳлил этиб чиқиш, устувор йўналишлар ҳамда қуйи ташкилотлар таклифларини инобатга олган ҳолда иш режаларини қайта кўриб чиқиш;

ярим йил ва йил якуни бўйича кейинги ойнинг 5-кунига қадар 1-иловадаги шакл асосида Ёшлар кенгаши ҳисоботини электрон шаклда Ўзбекистон таълим, фан ва маданият ходимлари касаба уюшмаси Ёшлар кенгашига тақдим этиш;
ёшларнинг ишга жойлашиши ва иш жойларида қўнимлилиги таъминланиши юзасидан жамоатчилик назорати ва мониторинг олиб бориш тизимли йўлга қўйиш;
жамоа шартномалари лойиҳаларини сифатли экспертиза билан тўлиқ қамраб олинишида, жамоа шартномалари бажарилиши бўйича меҳнат жамоаларининг умумий йиғилиш (конференция)лари ўтказилишида фаол иштирок этиш;

олий ўқув юртлари, касб-ҳунар коллежлари битирувчиларининг иш билан таъминланишини, квоталаштирилган иш ўринларига фуқароларнинг ишга қабул қилинишини қаттиқ назоратга олиш;

Республика кенгашининг веб-сайтидаги “Ёшлар кенгаши” бўлими сифати ҳамда мазмунини доимий равишда бойитиб бориш орқали касаба уюшмалари фаолиятини тарғибот-ташвиқот қилиш ишларини кенгайтириш;

касаба уюшмалари Ёшлар кенгаши фаолиятининг 2015 йилдаги усутувор йўналишларини ҳар бир бошланғич ташкилотгача етказиш ҳамда бажарилишини таъминлаш вазифалари топширилсин.

4. Мазкур қарор ижроосини назорат қилиш Ёшлар кенгаши аъзолари зиммасига юклатилсин.

